
Mae deall mesurau ymateb i argyfwng yn ein helpu i wneud synnwyr o’n sefyllfa ac mae’n ein helpu i ddatblygu cynllun gweithredu fel tîm er mwyn symud ymlaen, allan o’r argyfwng. 
Yn ystod y gweithdy, cawsom gyfle i ddatblygu camau gweithredu, gan ystyried mesurau ar ôl yr argyfwng a therfyn argyfwng.
Mae’r canlynol wedi’u crynhoi o dan bob pennawd fel y gallwch adolygu, parhau i fyfyrio, a rhoi’r cynllun gweithredu ar waith fel tîm i symud ymlaen. 
	Datblygu llwybr allan o’r argyfwng



TERFYNU – (Mesurau dros dro) Bydd timau wedi ymateb i’r argyfwng ar y pryd gyda ffyrdd o weithio a all fod yn amhriodol yn y byd ar ôl Covid. Bydd angen terfynu’r mesurau hyn. Eto, gall fod yn haws dweud na gwneud hyn. Er efallai na fydd llawer o’r ffyrdd hyn o weithio wedi cael amser i gyfundrefnu, gallant ddeillio o gryn ymdrech gorfforol ac emosiynol, felly bydd ymlyniad iddynt. Efallai bydd yn well gan rai pobl y ffyrdd hyn o weithio oherwydd y ffaith eu bod yn torri trwy reolaeth a biwrocratiaeth – ond efallai na fydd hyn yn briodol wrth nesáu at y normal.  
GOLLWNG GAFAEL – (Y gweithgarwch darfodedig) Mae’r argyfwng wedi golygu bod timau wedi rhoi’r gorau i wneud pethau. Naill ai am nad ydynt yn addas i’w diben neu oherwydd eu bod yn ddarfodedig o ganlyniad i’r argyfwng. Ar ôl yr argyfwng, mae’n bosibl y gallwn ollwng ein gafael ar rai o’r rhain – nid yn unig y pethau sy’n ddi-rym oherwydd yr argyfwng, ond y pethau hynny y gwyddom nad ydynt yn addas i’w diben mwyach. I rai, gall fod yn anodd iddynt ollwng eu gafael, ond efallai mai dyma’r cyfle y bydd llawer wedi bod yn aros amdano i ddileu arferion gwastraffus.
AILDDECHRAU – (Y gweithgarwch gohiriedig) Bydd timau wedi rhoi’r gorau i wneud pethau am gyfnod dros dro er mwyn cyfeirio adnoddau at yr ymateb i’r argyfwng. Bydd angen ailddechrau llawer o’r rhain. Bydd yr ymarfer hwn yn helpu pobl i ailddechrau mesurau mewn ffordd sensitif i’r cyd-destun sydd wedi newid, nid dim ond yn copïo a gludo’r dulliau fel yr oeddent cyn y firws.
MWYHAU – (Mesurau Arloesol) Mae’r gostyngiad mewn biwrocratiaeth a rheolaeth, a’r ffocws a’r cyllid sydd wedi’u darparu gan yr argyfwng, wedi creu maes parod ar gyfer arbrofi ac arloesi. Efallai y bydd timau eisiau parhau â llawer o’r newid hwn ar ôl Covid, nid dim ond i arferion ond mewn ymddygiadau. 
Y dasg ar ôl yr argyfwng yw helpu timau i nodi’r rhain a dod o hyd i ffyrdd o fwyhau a gwreiddio’r newidiadau a’r arloesiadau mwyaf addawol.

